
Donostiako XXVIII sufesta lehiaketa

dagoeneko bukatu da. Irabazleak nor-

tzuek izan diren jakitea baino ez da
falta. Urtero sufestak milaka pertsona bil-
tzen dituzte Kontxako hondartzaren ingu-
ruetan. Sufestak Donostiako Aste Nagusi-
ko ekitaldi nagusia bihurtzeaz gain, ingu-
ruetako jendea erakartzeko oso egokiak
izan dirá.

Aurten parte hartu dutenen artean maila
handiko pirotekniak daude. Beste pirotek-
niabatzuk berriz lehen aldiz azaldu dira eta

ostiral gauean Howard & Sons pirotekniak
nahiko paper kaxkarra egin zuen. Ponteve-

drako La Gallega pirotekniak ere ez zuen

batere gustora utzi Kontxan bildu zen jen-
dea. Dena déla gustokoak ez diren gauzak

hobe gogoratzen direla esan zuenari kontra

egiteagatik kalitate handiko suakerre zirela
ere aipatu beharra dago.

Ohi den bezala Valenciako pirotekniek
bere nagusitasuna erakutsi zuten eta soilik
Tenerifeko Tosté pirotekniak eskaini zuen

haiekin borrokatzeko moduko su festa. Ira-

bazlearen izena aurreratzeako ausardiarik
ez badugu ere, Valenciako Turis eta Caba-

11er pirotekniak lehen postua lortuko balute
ez ginateke gehiegi harrituko. Izan ere ze-

ruaren iluntasuna eta ikuslegoaren aurpe-
giak alaitzen fnor ez bezala aritu ziren.

Jendeak ere oso ondo erantzun zion

egindako gonbiteari eta ez zegoen zirriztu

bat ere libre Alderdi Eder lorategia ingu-
ratzen duten kaleetan. Aste Nagusi honek

berritasun gutxi izan baditu ere, su festak

jendea erakartzeko ahalmenaez du galdu •

Valenciarren suak
izan dira ikusleek gehien

